
Bismillahir Rahmanir Rahim.

Assalamualaikum warahmatullahi wabarakatuh, salam sejahtera dan salam
Malaysia MADANI.

SALUTASI

YBHG. DATUK SUHAIMI SULAIMAN
Ketua Pengarah Penyiaran, RTM

YBRS. ENCIK ZAINAL BIN ABAS
Timbalan Ketua Pengarah Pendidikan Malaysia
(Sektor Operasi Sekolah)

YBRS. PUAN NOOR ZAINI KASSIM
Pengarah Inovasi & Teknologi Kreatif, MARA

Tuan-tuan dan puan-puan yang saya hormati sekalian.



PENDAHULUAN

1. Terlebih dahulu, marilah sama-sama kita memanjatkan kesyukuran
kepada Allah S.W.T. kerana dengan izin dan limpah kurniaNya Kkita
berjaya menganjurkan Maijlis Pelancaran Junior INNOVATHON pada
pagi yang penuh berkat ini.

2. Bagi menggalakkan dan membudayakan Sains, Teknologi,
Kejuruteraan dan Matematik (STEM) dalam kalangan pelajar, satu
program spinoff baharu daripada Program INNOVATHON yang
dikendalikan oleh Kementerian Ekonomi telah diwujudkan khusus untuk

pelajar-pelajar iaitu Program Junior INNOVATHON.

3. Program realiti tv didik hibur ini julung kali diadakan oleh Kementerian ini
dengan kerjasama Kementerian Pendidikan Malaysia dan
Kementerian Kemajuan Desa dan Wilayah sebagai rakan kolaborasi

serta Jabatan Penyiaran Malaysia (RTM) sebagai agensi pelaksana.

4. Sambutan yang diberikan oleh pelajar dan sekolah di seluruh negara
sangat menggalakkan di mana lebih 2,000 penyertaan telah diterima
yang terdiri daripada murid sekolah rendah dan sekolah menengah.
Jumlah ini juga melebihi sasaran asal yang telah ditetapkan iaitu

sebanyak 500 penyertaan.



5. Berlainan dengan Program INNOVATHON yang telah memasuki Musim

Ketiga dan memberi ruang kepada peserta tanpa mengira latar belakang

dan kelompok usia. Program Junior INNOVATHON ini dikhususkan

eksklusif untuk murid sekolah bagi memastikan pertandingan yang

lebih adil dan setara dalam kelompok usia yang sebaya.

6. Program Junior INNOVATHON ini bersandar kepada tiga objektif utama

jaitu:

Pertama, mencungkil bakat dan idea inovasi murid sekolah demi
melahirkan generasi muda yang mampu berfikir secara lebih kreatif

dan inovatif, seiring dengan aspirasi besar Kerajaan MADANI;

Kedua, mewujudkan satu wadah khusus yang menekankan
pemikiran kreatif dan inovatif dalam kalangan golongan muda,
khususnya berteraskan bidang STEM yang menjadi pemacu

pembangunan sosioekonomi negara; dan

Ketiga, menarik minat masyarakat untuk turut sama menjiwai dan
menghargai hasil kreativiti anak-anak kita melalui rancangan
yang disiarkan di saluran RTM yang mudah diakses oleh semua

lapisan masyarakat di seluruh negara.

7. Perancangan bagi melaksanakan program ini telah dimulakan pada

penghujung tahun 2024 menerusi siri perbincangan yang diterajui oleh

Kementerian Ekonomi dengan Kementerian Pendidikan Malaysia

dan Kementerian Kemajuan Desa dan Wilayah serta RTM.



10.

11.

12.

Sebanyak 50 pasukan yang terdiri daripada pelbagai jenis sekolah
seperti sekolah harian, sekolah berprestasi tinggi, Maktab Rendah Sains
Mara, sekolah agama, kolej vokasional dan juga sekolah swasta akan
bertanding bagi merebut gelaran juara Junior INNOVATHON musim

pertama ini.

Panel juri yang terpilih merupakan tenaga pengajar daripada Institusi
Perguruan, Pegawai Jabatan Pendidikan Negeri dan Daerah serta Majlis
Amanah Rakyat (MARA). Program ini akan ditayangkan di saluran TV
Satu RTM bermula pada 12 Oktober hingga 16 November 2025.

Program pertandingan ini berbeza dengan pertandingan lain kerana
hadiah bukan hanya diberikan kepada murid sekolah yang menyertai
program tetapi juga kepada pihak sekolah berkenaan. Hadiah adalah
dalam bentuk Skim Simpanan Pendidikan Nasional (SSPN) sebagai

galakan kepada anak-anak ini untuk mula menabung dari usia muda lagi.

Sokongan dan kolaborasi dengan pihak berkepentingan seperti
agensi kerajaan, Institusi Pendidikan Tinggi dan syarikat-syarikat swasta
perlu diteruskan bagi memastikan idea kreatif anak-anak ini tidak terhenti

di sini.

Para guru di sekolah-sekolah terutamanya yang menguruskan STEM
juga perlu lebih kreatif dan proaktif bagi memastikan inovasi dalam
kalangan murid sekolah terus berkembang dengan melibatkan lebih
ramai pakar sama ada dari sektor awam, swasta atau NGO.

13.

14.

Harapan saya adalah supaya hasil inovasi murid sekolah ini tidak terhenti
begitu sahaja tetapi dapat dikembangkan ke peringkat yang lebih tinggi.
“To build an innovative nation, we need to spark curiosity and
creativity among our school children and empower their creativity to

grow into lasting value for the country”.

Akhir sekali, saya mengambil kesempatan ini untuk merakamkan ucapan
terima kasih kepada rakan-rakan di Kementerian Ekonomi,
Kementerian Pendidikan, Kementerian Kemajuan Desa dan Wilayah
serta RTM atas kerjasama erat dalam menjayakan penganjuran Majlis
Pelancaran kita pada hari ini dan juga Program Junior INNOVATHON
2025.

Dengan lafaz Bismillahirrahmanirrahim, saya dengan ini merasmikan Majlis
Pelancaran Junior INNOVATHON .

Sekian, terima kasih.

YBHG. DATO' NOR AZMIE BIN DIRON
Ketua Setiausaha

Kementerian Ekonomi
2 Oktober 2025



